
ova et caseos, qui de dicta villa Cyreuitz ad eandem elemosynam per annos singulos
derivantur. Sin autem, cui dicta amministratio elemosynae faciendae commissa fuerat
saepedicto decano decedente, minus rite distribueret aut in ministrando notaretur negli-
gens aut remissus, ex tunc decanus, qui pro tempore fuerit, de consilio capituli alium
subrogabit ex vicariis idoneum et fidelem. In cuius rei evidentiam perpetuam litteras
praesentes dari fecimus nostri sigilli robore consignatas. Huius rei testes sunt videlicet
Tymo de Koldytz capitaneus in Stolpana, Rychardus et Luterus fratres domini de Kote-
buz, I'ytzemannus de Lympach, Benedictus de Lympach, Rulico de Radeburg plebanus
in Nussyn, Henricus de Kryschowe perpetuus ecclesiae Mysnensis vicarius, Johannes
Borus plebanus in Bychchin, Henricus cappellanus in Nussyn, Jenchinus Kaldenburne,
Wernherus Grellinhayn, Lutoldus et Johannes fratres dicti de Turgowe et quam plures
alii fide digni. Datum et actum Nussyn anno domini M°.CCC®XLI" in die divisionis
apostolorum.

Ft nos Johannes praepositus et Henricus decanus eadem gratia totumque capi-
tulum ecclesiae Misnensis praedictae dictos contractus hinc inde factos ex certa scientia
gratos et ratos habentes approbamus harum serie litterarum nostri capituli sigilli muni-
mine signatarum.

Nach zwei im Staatsarchiv zu Meissen befindlichen vollig gleichlautenden Originalen; an beiden hangen
durch rothe und griine seidene Faden verbunden die wohlerhaltenen Siegel des Bischofs und des Capitels, beide
mit Contrasigillen.

No. 436. 1342. 15. Apr.

Apetzeo Scholasticus und Offizial 2u Breslaw, Domherr zu Meissen, gibt auf Veranlassung des Capitels
ein Rechtsgutachten iiber die Frage, ob die Obedienzien in Meissen fiir Benefizien anzuschen
seien oder nicht.

Venerabilibus viris et discretis dominis Conrado praeposito, Henrico decano
totique capitulo ecclesiac Misnensis Apetzco scolasticus et officialis Wratizlaviensis ac
canonicus Misnensis salutem cum fraterna in domino caritate. In litteris vestris requiri-
tis, si obedientiae vestrae debeant beneficia reputari et utrum Extravagans Suscepti®)
in ipsis vendicet sibi locum, et quod ego communicato consilio honorabilium virorum
dominorum Nicolai de Panewitz doctoris decretorum, cantoris Glogouiensis et Nicolai
de Swin canonici Poznaniensis intentionem meam in littera mea patenti rescribam,
quorum consilia vestrae reverentiae in litteris patentibus dictorum dominorum sigillis
appendentibus sigillatis diriguntur, et ut etiam mandatis vestris paream, quod per me
ad praesens capio, salvo maiorum consilio sic reseribo obmisso themate, quod ex ordi-
natione constitutionum vestri capituli colligi bene potest. Quia sicut ex dicta ordina-
tione mihi transmissa perpenditur, ante illam ordinationem non erant beneficia, sed
erant communes capituli proventus, qui dividebantur inter illos, qui divinis intererant,
quod patet, quia dicitur in ordinatione, quod ministrationes fiunt de obedientiis; ergo
obedientiae sunt proventus communes, qui canonicis ministrantur. Apparet etiam in
ordinatione, quod solum capitulum fecit eam absque consensu episcopi. Sed certum

a) Extravag. Johannis PP, XXIIL de electione L 2.

